
GIPUZKOAKO LURRALDE HISTORIKOKO XEDAPEN OROKORRAK

GIPUZKOAKO FORU ALDUNDIA
OGASUN ETA FINANTZA DEPARTAMENTUA

572/2022 Foru Agindua, abenduaren 13koa, Foru Agindu hauek aldatzen dituena:
abenduaren 26ko 592/2016, abenduaren 21eko 591/2016, urtarrilaren 21eko 27/2018,
abenduaren 29koa 530/2020 eta abenduaren 29ko 530/2020 Foru Aginduak, hurrenez
hurren 181, 196, 198, 208 eta 289 ereduak onesten dituztenak.

Zerga Administrazioak ahalik eta informazio fiskalik fidagarriena izan dezan agindu zaizkion
laguntza, egiaztapen, ikerketa eta kontrol eginkizunak betetzen jarraitzeko, beharrezko gertatzen
da etengabe eguneratzea informazio hori ematea ahalbidetzen duten tresnak eta, bereziki,
hornidura hori egiteko prestatzen diren ereduak, betiere jasotzen den informazio fiskalaren
kalitatea hobetzearren.

Foru agindu honen xedea da eredu informatibo bana arautzen duten bost foru agindu aldatzea,
181, 196, 198, 280 eta 289 ereduei dagozkienak hain zuzen.

196, 198 eta 280 ereduek aldaketa komun bat dute informazioa emateko epeari dagokionez,
urtarrileko lehen hogeita hamar egun naturaletan aurkeztetik urtarril osoan aurkeztera igarotzen
baita orain. Aldi berean, foru agindua baliatzen da 181 eredua eta gorago aipatu diren beste hiruak
aurkezteko epea arautzen duen artikuluaren idazketa homogeneizatzeko.

Bestalde, eredu guztietan aldaketak daude eman beharreko informazioaren edukiari dagokionez,
haien erregistro diseinuak aldatzea dakartenak. Jarraian, deskribatzen da zer aldaketa nagusi
sartzen diren horietako bakoitzean.

Foru aginduaren 1. artikuluan 181 eredua aldatzen da, «Mailegu eta kredituen eta ondasun
higiezinekin lotutako finantza eragiketen aitorpen informatiboa» izenekoa. Zehazki, erregistroko
diseinuak aldatzen dira diseinu horietako 172. posizioa hartzen duen «Eragiketaren jatorria»
eremuan gako berriak sartzeko, eta helburua da haren barruan kasu berriak jasotzea ekitaldian
egindako eragiketa zehatzago deskribatzeko, zergadunari ematen zaion informazioaren kalitatea
eta kudeaketa hobetzearren.

Horrela, lau gako berri sartzen dira «Eragiketaren jatorria» eremuan: K eta L gakoak (sorburuko
entitateak eta helmugakoak bat-egite eta berregituratze sozietarioen berri emateko, hurrenez



hurren), eta T eta V gakoak (sorburuko entitateak eta helmugakoak ekitaldian zehar egiten diren
eskualdaketa, subrogazio eta entitate aldaketen berri ere emateko, hurrenez hurren). Alde
horretatik, azpimarratzen da eremu horiek ezin direla erabili zorren berregituratze eragiketak
aitortzeko, eragiketa horiek M gakoarekin identifikatuko baitira, aurreko ekitaldietan bezala.

Ereduaren erregistro diseinuak eragiketaren jatorriari buruzko gako berrietara egokitzeko, honako
eremu hauek ere aldatzen dira: «Eragiketaren data», «Maileguaren, kredituaren edo bestelako
finantza eragiketaren zenbatekoa», «Kapitala amortizatzeagatik ekitaldian ordaindutako
zenbatekoa», «Ekitaldian ordaindutako interesen edo/eta gauzen bidezko ordainsarien
zenbatekoa», «Besteren finantzaketatik eratorritako gastuengatik ekitaldian ordaindutako
zenbatekoay, «Abenduaren 31n ordaindu gabeko saldoa» eta «Ohiko etxebizitzara bideratutako
finantzaketaren portzentajea».

2. artikuluak 196 eredua aldatzen du, «Mota guztietako finantza erakundeetako kontuetatik
ondorioztatutako kontraprestazioagatik lortutako errenten eta kapital higigarriaren etekinen gaineko
atxikipenen eta konturako sarreren aitorpen informatiboa eta urteko laburpena» izenekoa.
Aldaketak beste gako bat sartzen du «Alta gakoa» eremuan, eta finantza entitatearen bat-egite
edo berregituratze sozietario baten ondorioz ekitaldian zer konturi eman zaien alta identifikatzea
du helburu. Horretarako, 2. motako bi erregistrotako diseinuak aldatzen dira 196 ereduan:
aitortuaren erregistroko diseinuak, eta baimenduaren erregistroko diseinuak.

3. artikuluak 198 eredua aldatzen du, «finantza-aktiboekin eta beste balore higigarri batzuekin
egindako eragiketen urteko aitorpen informatiboa», hain zuzen. Horrela, ereduan aurrenik aldatzen
da «Emandako/jasotako diru konpentsazioa» izeneko eremua, haren edukian zehaztapen bat
sartzeko. Hain zuzen ere, adierazten da eremu horretan bereziki jarri beharko dela zer zenbateko
jaso duen akziodunak tituluak saldu eta, salmenta horretan truke ekuazioa gainditzeagatik, titulu
horiek ez dutenean eskubiderik ematen jasotako tituluen akzio oso bat jasotzeko. Zergadunaren
balore zorroari buruz ematen den informazioaren kalitatea hobetzea du horrek helburu. Bigarrenik,
«Entitate aitortzailean duen partaidetza portzentajea» eremua ere aldatzen da, eremu horren zati
hamartarrak hartzen dituen posizioen kopurua handitzeko. Horrela, eremuak 421etik 427ra
bitarteko posizioak hartzen ditu orain 198 ereduaren 2. motako erregistroko diseinuetan.

4. artikuluak 280 eredua aldatzen du, «epe luzerako aurrezki planen urteko aitorpen informatiboa»
izenekoa, eta erregistroko diseinuetan aldaketa tekniko bat sartzea du helburu; zehazki, «Epe
luzerako aurrezki planaren iraungipena» eremuan, beste iraungitze kasu bat gehitzen da
hartzailearen heriotza gertatzen denerako.

Azkenik, ekitaldi guztietan egin ohi den bezala, 5. artikuluak abenduaren 29ko 530/2020 Foru
Agindua aldatzen du, «Elkar laguntzaren esparruan finantza kontuei buruz informatzeko erabili
beharreko urteko aitorpena» izena duen 289 eredua» onesten duena. Aldaketaren xedea da |. eta
Il. eranskinetako edukia eguneratzea informazio trukearekin konprometituta dauden herrialdeen
egungo egoerara egokitzeko, eta, horretarako, zerrendan sartzen dira 2023tk aurrera informazio
trukea egingo duten herrialde berriak.

Horrenbestez, hau

XEDATZEN DUT

1. artikulua. Aldatzea 592/2016 Foru Agindua, abenduaren 26koa, «Mailegu eta kredituen eta
ondasun higiezinekin lotutako finantza eragiketen aitorpen informatiboa» aurkezteko 181 eredua
eta haren aurkezpen moduak onesten dituena, eta «Kreditu edo zordunketa txartelen bidezko
kobrantza sistemari atxikitako enpresariek eta profesionalek egindako eragiketen urteko aitorpen
informatiboa» aurkezteko 170 eredua aldatzen duena.

Honela aldatzen da 592/2016 Foru Agindua, abenduaren 26koa, «Mailegu eta kredituen eta
ondasun higiezinekin lotutako finantza eragiketen aitorpen informatiboa» aurkezteko 181 eredua



eta haren aurkezpen moduak onartu, eta «Kreditu edo zordunketa txartelen bidezko kobrantza
sistemari atxikitako enpresarieck eta profesionalek egindako eragiketen urteko aitorpen
informatiboa» aurkezteko 170 eredua aldatzen duena:

Bat. 5. artikulua honela geratzen da idatzita:

«5. artikulua. 181 eredua aurkezteko epea.

181 eredua urte bakoitzeko urtarrilaren 1etik 31ra bitartean aurkeztuko da, biak barne, eta aurreko
urteari dagokion informazioa jaso beharko du.»

Bi. «Eragiketaren jatorria» eremua (172. posizioa foru aginduaren Il. eranskineko 181 ereduaren
erregistro diseinuen 2. motako erregistroan -—aitortuaren erregistroan—), honela geratzen da
idatzita:

«—~Posizioak: 172.

Izaera: Alfabetikoa.

Eremuen azalpena: Eragiketaren jatorria.

Eragiketaren jatorria identifikatu behar da, gako alfabetiko hauen arabera:
«A»: Eraketa.

«M»: Aldaketa.

«C»: Deuseztapena.

«J»: Aldaketa eta Deuseztapena aitortzen den ekitaldian.

«F»: Aurreko ekitaldietatik datozen eragiketak.

«K»: Bat-egite eta berregituratze sozietarioak (sorburuko entitatea).

«L»: Bat-egite eta berregituratze sozietarioak (helmugako entitatea).

«T»: Eskualdaketak, subrogazioak, entitate aldaketak (sorburuko entitatea).
«V»: Eskualdaketak, subrogazioak, entitate aldaketak (helmugako entitatea).

Finantzaketa eragiketa aitorpenaren xede den ekitaldian formalizatu bada, «A» gakoa jarriko da.
Gainerako ekitaldietan «F» gakoa jarriko da, salbu eta eragiketa aldatu edo deuseztatu bada, eta
salbu eta ekitaldian bat-egiteak, berregituratze sozietarioak, eskualdaketak, subrogazioak eta
entitate aldaketak egon badira.

Aitortzen den finantzaketa eragiketaren datuetako bat ekitaldiaren barruan aldatzen bada, haren
xede den higiezinaren destinoa ere barne, eta beste gako espezifikorik ez bada bete behar, «M»
gakoa jarriko da. Horrelakoetan, erregistro bat egingo da eragiketa jatorri bakoitzeko, halako
moduz non, entitate aitortzaileak eragiketa formalizatzeko erabilitako modua aintzat hartuta,
ondoko hau adierazi beharko baita:

—«A» edo «F» gakoa: eragiketaren jatorrizko baldintzen arabera eta urtarrilaren 1etik eragiketa
aldatu arte ordaindutako zenbatekoak kontuan hartuta beteko da/dira erregistroa(k). Kasu honetan,
ez dago zertan bete «Abenduaren 31n ordaindu gabeko saldoa» eremua.



—«M» gakoa: eragiketaren baldintza berrien arabera eta aldaketa egunetik abenduaren 31ra arte
ordaindutako zenbatekoak kontuan hartuta beteko da/dira erregistroa(k), betiere eragiketa aurrez
deuseztatu ez bada.

Aitortzen den eragiketa ekitaldiaren barruan deuseztatu bada eta beste gako espezifiko bat ez
bada adierazi behar, C» gakoa jarriko da. Horrelakoetan, ekitaldi hasierarik eragiketa deuseztatu
arte ordaindutako zenbatekoak kontuan hartuta beteko da/dira erregistroa(k).

Ekitaldi berean aldaketa eragiketa bat eta deuseztapen eragiketa bat gertatzen bada, honako
hauek jarriko dira:

—«A» edo «F» gakoa: eragiketaren jatorrizko baldintzen arabera eta urtarrilaren 1etik eragiketa
aldatu arte ordaindutako zenbatekoak kontuan hartuta beteko da/dira erregistroa(k). Kasu honetan,
ez dago zertan bete «Abenduaren 31n ordaindu gabeko saldoa» eremua.

—«J» gakoa: Aldaketa egunetik eragiketa deuseztatu arte ordaindutako zenbatekoak kontuan
hartuta beteko da/dira erregistroa(k). Kasu honetan, ez dago zertan bete «Abenduaren 31n
ordaindu gabeko saldoa» eremua.

Ekitaldian bat-egite eta/edo berregituratze sozietario bat gertatzen bada (K eta L gakoak), honako
hauek jarriko dira:

—«K» gakoa: entitate xurgatuak edo sorburukoak beteko du gako hau.

Bat-egite edo berregituratze sozietarioa egin arte ordaindutako zenbatekoak kontuan hartuta
beteko da/dira erregistroa(k). Kasu honetan, ez dago zertan bete «Abenduaren 31n ordaindu
gabeko saldoa» eremua.

—«L» gakoa: entitate xurgatzaileak edo helmugakoak beteko du gako hau.

Bat-egite edo berregituratze sozietarioaren egunetik abenduaren 31ra arte ordaindutako
zenbatekoak kontuan hartuta beteko da/dira erregistroa(k), eragiketa lehendik deuseztatu denean
izan ezik.

Ekitaldian kreditu eskualdaketa, subrogazio edo aldaketa bat egiten bada beste entitate baten alde
(T eta V gakoak), honako hau jarriko da:

—«T» gakoa: gako hau sorburuko entitateak beteko du, alegia, entitate eskualdatzaileak edo
mailegu lagatzaileak.

Eskualdaketa, subrogazioa edo entitate aldaketa egin arte zordunak ordaindutako zenbatekoak
kontuan hartuta beteko da/dira erregistroa(k). Zenbateko horretan ez da inoiz sartuko amaierako
aparteko amortizazioari dagokiona, hau da, helmugako entitateak zorra kitatzeko ordaindutako
zenbatekoa. Kasu honetan, ez dago zertan bete «Abenduaren 31n ordaindu gabeko saldoa»
eremua.

—«V» gakoa: mailegua hartzen edo jasotzen duen entitateak beteko du gako hau.

Eskualdaketa, subrogazioa edo entitate aldaketa egin den egunetik abenduaren 31ra bitarteko
zenbatekoak kontuan hartuta beteko da/dira erregistroa(k).

Eremu hau bete gabe utziko da finantzaketa eragiketen xedea ez bada izan ondasun higiezin bat
eskuratzea, Zerga betebehar formal jakin batzuk garatzen dituen Erregelamenduak, abenduaren
17ko 47/2013 Foru Dekretuaren bidez onetsiak, ezartzen duen bezala, hau da, bete gabe utziko
da «Eragiketaren azpigakoa» eremuan «5» balioa jarri denean.»



Hiru. «Eragiketaren data» eremua (103-110 posizioak foru aginduaren Il. eranskineko 181
ereduaren erregistro diseinuen 2. motako erregistroan —aitortuaren erregistroan—), honela geratzen
da idatzita:

«—Posizioak: 103-110.

Izaera: Numerikoa.

Eremuen azalpena: Eragiketaren data.

Mailegua, kreditua edo beste edozein finantza eragiketa zer egunetan eratu edo aldatu den jarriko
da. Eremu hau hirutan banatuta dago:

103-106: Numerikoa Urtea.
107-108: Numerikoa Hilabetea.
109-110: Numerikoa Eguna.

Deuseztatze eragiketen kasuan («C» letra «Eragiketaren jatorria» eremuan), maileguaren,
kredituaren edo bestelako finantza eragiketaren eraketa data jarriko da eremu honetan, salbu eta
geroago aldaketa eragiketa baten berri eman bada, kasu horretan aldaketa data jarriko baita.

Aldaketa eta deuseztatze eragiketak aitortzen den zergaldian egin badira («J» letra «Eragiketaren
jatorria» eremuan), maileguaren, kredituaren edo bestelako finantza eragiketaren aldaketa data
jarriko da eremu honetan.

Aitortzen den ekitaldian egindako bat-egite eta berregituratze sozietarioetan («K» edo «L» letra
«Eragiketaren jatorria» eremuan), bai eta eskualdaketa, subrogazio edo entitate aldaketa kasuetan
ere («T» edo «V» letra «Eragiketaren jatorria» eremuan), entitate aitortzaileak hasierako
maileguaren emate data adieraziko du (sorburuko entitatean aitortzen ari zena).»

Lau. «Maileguaren, kredituaren edo bestelako finantza eragiketaren zenbatekoa» eremua (114-
126 posizioak foru aginduaren Il. eranskineko 181 ereduaren erregistro diseinuen 2. motako
erregistroan —aitortuaren erregistroan-), honela geratzen da idatzita:

«—Posizioak: 114-126.
Izaera: Numerikoa.
Eremuen azalpena: Maileguaren, kredituaren edo bestelako finantza eragiketaren zenbatekoa.

Maileguaren, kredituaren edo bestelako finantza eragiketaren zenbatekoa jarri behar da, zeinurik
eta koma hamartarrik gabe.

Zenbatekoak eurotan adierazi behar dira.
Eremu hau bitan banatzen da:

114-124: Maileguaren, kredituaren edo bestelako finantza eragiketaren zenbatekoaren zati osoa.
Edukirik ez badu, zeroak jarriko dira.

125-126: Maileguaren, kredituaren edo bestelako finantza eragiketaren zenbatekoaren zati
hamartarra. Edukirik ez badu, zeroak jarriko dira.

Mailegua, kreditua edo bestelako finantza eragiketa hainbat aitorturi dagokienean, zenbateko hori
ez da hainbanatuko haien artean.



«Eragiketaren jatorria» eremuan «M» edo «J» gakoa jarri bada eta finantzatutako zenbatekoa
handitu bada, eragiketaren zenbateko osoa jarriko da, hasierako zenbatekoa eta handitutakoa
barne.

«Eragiketaren gakoa» eremuan «V» gakoa jarri bada eskualdaketa, subrogazio edo entitate
aldaketa bat egiteagatik, eta horrek maileguaren baldintzak aldatzen baditu zenbatekoa ere
aldatuta, eragiketatik ondorioztatzen den zenbateko berria jarriko da.

Eremu hau bete gabe utziko da finantzaketa eragiketen xedea EZ bada izan ondasun higiezin bat
eskuratzea, Zerga betebehar formal jakin batzuk garatzen dituen Erregelamenduak, abenduaren
17ko 47/2013 Foru Dekretuaren bidez onetsiak, ezartzen duen bezala, hau da, bete gabe utziko
da «Eragiketaren azpigakoa» eremuan «5» balioa jarri denean.»

Bost. «Kapitala amortizatzeagatik ekitaldian ordaindutako zenbatekoa» eremua (127-139
posizioak foru aginduaren Il. eranskineko 181 ereduaren erregistro diseinuen 2. motako
erregistroan —aitortuaren erregistroan-), honela geratzen da idatzita:

«—Posizioak: 127-139.
Izaera: Numerikoa.
Eremuen azalpena: Kapitala amortizatzeagatik ekitaldian ordaindutako zenbatekoa.

Ekitaldian zehar, edo eragiketa aldatzeko egunera arte, kapitala amortizatzeagatik ordaindu den
zenbatekoa jarri behar da, zeinurik eta koma hamartarrik gabe.

Zenbatekoak eurotan adierazi behar dira.
Eremu hau bitan banatzen da:

127-137: Kapitala amortizatzeagatik ekitaldian ordaindutako zenbatekoaren zati osoa. Edukirik ez
badu, zeroak jarri behar dira.

138-139: Kapitala amortizatzeagatik ekitaldian ordaindutako zenbatekoaren zati hamartarra.
Edukirik ez badu, zeroak jarri behar dira.

Mailegua, kreditua edo bestelako finantza eragiketa hainbat aitorturi dagokienean, zenbateko hori
ez da hainbanatuko haien artean.

«Eragiketaren jatorria» eremuan «M» gakoa adierazi bada, aldaketaren egunetik ekitaldia amaitu
arte ordaindutako zenbatekoa jarriko da.

«Eragiketaren jatorria» eremuan «J» gakoa adierazi bada, eragiketa aldatu den egunetik hura
deuseztatu arte ordaindutako zenbatekoa jarriko da, deuseztapenaren unean ordaindutako
zenbatekoa ere barne.

«Eragiketaren jatorria» eremuan «C» gakoa adierazi bada, zergaldiaren hasieratik eragiketa
deuseztatu arte ordaindutako zenbatekoa jarriko da, deuseztapenaren unean ordaindutako
zenbatekoa ere barne.

«Eragiketaren jatorria» eremuan «K» gakoa adierazi bada bat-egite edo berregituratze
sozietarioengatik, entitate xurgatuak edo sorburukoak zergaldiaren hasieratik bat-egite edo
berregituratze sozietarioa egin arte ordaindutako zenbatekoa adierazi behar du.

«Eragiketaren jatorria» eremuan «L» gakoa adierazi bada bat-egite edo berregituratze
sozietarioengatik, entitate xurgatzaileak edo helmugakoak bat-egite edo berregituratze
sozietarioaren egunetik ekitaldia amaitu arte ordaindutako zenbatekoa adierazi behar du.



«Eragiketaren jatorria» eremuan «T» gakoa adierazi bada eskualdaketak, subrogazioak edo
entitate aldaketak direla eta, zergaldiaren hasieratik eskualdaketa, subrogazioa edo entitate
aldaketa egin arte zordunak ordaindutako zenbatekoa jarriko da. Zenbateko horretan ez da inoiz
sartuko amaierako aparteko amortizazioari dagokiona, hau da, helmugako entitateak zorra
kitatzeko ordaindutako zenbatekoa.

«Eragiketaren jatorria» eremuan «V» gakoa adierazi bada eskualdaketak, subrogazioak edo
entitate aldaketak direla eta, eskualdaketa, subrogazioa edo entitate aldaketa egin den egunetik
ekitaldia amaitu arte ordaindutako zenbatekoa jarriko da.

Eremu hau bete gabe utziko da finantzaketa eragiketen xedea ez bada izan ondasun higiezin bat
eskuratzea, Zerga betebehar formal jakin batzuk garatzen dituen Erregelamenduak, abenduaren
17ko 47/2013 Foru Dekretuaren bidez onetsiak, ezartzen duen bezala, hau da, bete gabe utziko
da «Eragiketaren azpigakoa» eremuan «5» balioa jarri denean.»

Sei. «Ekitaldian ordaindutako interesen edo/eta gauzen bidezko ordainsarien zenbatekoa»
eremua (140-152 posizioak foru aginduaren Il. eranskineko 181 ereduaren erregistro diseinuen 2.
motako erregistroan —aitortuaren erregistroan—), honela geratzen da idatzita:

«—Posizioak: 140-152.
Izaera: Numerikoa.

Eremuen azalpena: Ekitaldian ordaindutako interesen edo/eta gauzen bidezko ordainsarien
zenbatekoa.

Ekitaldian zehar, edo eragiketa aldatzeko egunera arte, interesengatik edo gauzen bidezko
ordainsariengatik ordaindutako zenbatekoa jarriko da, zeinurik eta koma hamartarrik gabe. Aldi
berean interesak eta gauzen bidezko ordainsariak ordaindu badira, bien batura jarriko da.

Zenbatekoak eurotan adierazi behar dira.
Eremu hau bitan banatzen da:

140-150: Interesengatik edo/eta gauzen bidezko ordainsariengatik ekitaldian ordaindutako
zenbatekoaren zati osoa. Edukirik ez badu, zeroak jarri behar dira.

151-152: Interesengatik edo/eta gauzen bidezko ordainsariengatik ekitaldian ordaindutako
zenbatekoaren zati hamartarra. Edukirik ez badu, zeroak jarri behar dira.

Mailegua, kreditua edo bestelako finantza eragiketa hainbat aitorturi dagokienean, zenbateko hori
ez da hainbanatuko haien artean.

«Eragiketaren jatorria» eremuan «M» gakoa adierazi bada, aldaketaren egunetik ekitaldia amaitu
arte ordaindutako zenbatekoa jarriko da.

«Eragiketaren jatorria» eremuan «J» gakoa adierazi bada, aldaketaren egunetik eragiketa
deuseztatu arte ordaindutako zenbatekoa jarriko da.

«Eragiketaren jatorria» eremuan «C» gakoa adierazi bada, zergaldiaren hasieratik eragiketa
deuseztatu arte ordaindutako zenbatekoa jarriko da.

«Eragiketaren jatorria» eremuan «K» gakoa adierazi bada bat-egite edo Dberregituratze
sozietarioengatik, entitate xurgatuak edo sorburukoak zergaldiaren hasieratik bat-egite edo
berregituratze sozietarioa egin arte ordaindutako zenbatekoa adierazi behar du.



«Eragiketaren jatorria» eremuan «L» gakoa adierazi bada bat-egite edo berregituratze
sozietarioengatik, entitate xurgatzaileak edo helmugakoak bat-egite edo berregituratze
sozietarioaren egunetik ekitaldia amaitu arte ordaindutako zenbatekoa adierazi behar du.

«Eragiketaren jatorria» eremuan «T» gakoa adierazi bada eskualdaketak, subrogazioak edo
entitate aldaketak direla eta, zergaldiaren hasieratik eskualdaketa, subrogazioa edo entitate
aldaketa egin arte ordaindutako zenbatekoa jarriko da.

«Eragiketaren jatorria» eremuan «V» gakoa adierazi bada eskualdaketak, subrogazioak edo
entitate aldaketak direla eta, eskualdaketa, subrogazioa edo entitate aldaketa egin den egunetik
ekitaldia amaitu arte ordaindutako zenbatekoa jarriko da.

Eremu hau bete gabe utziko da finantzaketa eragiketen xedea ez bada izan ondasun higiezin bat
eskuratzea, Zerga betebehar formal jakin batzuk garatzen dituen Erregelamenduak, abenduaren
17ko 47/2013 Foru Dekretuaren bidez onetsiak, ezartzen duen bezala, hau da, bete gabe utziko
da «Eragiketaren azpigakoa» eremuan «5» balioa jarri denean.»

Zazpi. «Besteren finantzaketatik eratorritako gastuengatik ekitaldian ordaindutako zenbatekoa»
eremua (153-165 posizioak foru aginduaren Il. eranskineko 181 ereduaren erregistro diseinuen 2.
motako erregistroan —aitortuaren erregistroan—), honela geratzen da idatzita:

«—Posizioak: 153-165.
Izaera: Numerikoa.

Eremuen azalpena: Besteren finantzaketatik eratorritako gastuengatik ekitaldian ordaindutako
zenbatekoa.

Ekitaldian zehar, edo eragiketa aldatzeko egunera arte, besteren finantzaketatik eratorritako
gastuak direla-eta ordaindutako zenbatekoa jarri behar da, zeinurik eta koma hamartarrik gabe.

Zenbatekoak eurotan adierazi behar dira.
Eremu hau bitan banatzen da:

153-163: Besteren finantzaketatik eratorritako gastuengatik ekitaldian ordaindutako zenbatekoaren
zati osoa. Edukirik ez badu, zeroak jarri behar dira.

164-165: Besteren finantzaketatik eratorritako gastuengatik ekitaldian ordaindutako zenbatekoaren
zati hamartarra. Edukirik ez badu, zeroak jarri behar dira.

Mailegua, kreditua edo bestelako finantza eragiketa hainbat aitorturi dagokienean, zenbateko hori
ez da hainbanatuko haien artean.

«Eragiketaren jatorria» eremuan «M» gakoa adierazi bada, aldaketaren egunetik ekitaldia amaitu
arte ordaindutako zenbatekoa jarriko da.

«Eragiketaren jatorria» eremuan «J» gakoa adierazi bada, aldaketaren egunetik eragiketa
deuseztatu arte ordaindutako zenbatekoa jarriko da.

«Eragiketaren jatorria» eremuan «C» gakoa adierazi bada, zergaldiaren hasieratik eragiketa
deuseztatu arte ordaindutako zenbatekoa jarriko da.

«Eragiketaren jatorria» eremuan «K» gakoa adierazi bada bat-egite edo berregituratze
sozietarioengatik, entitate xurgatuak edo sorburukoak zergaldiaren hasieratik bat-egite edo
berregituratze sozietarioa egin arte ordaindutako zenbatekoa adierazi behar du.



«Eragiketaren jatorria» eremuan «L» gakoa adierazi bada bat-egite edo berregituratze
sozietarioengatik, entitate xurgatzaileak edo helmugakoak bat-egite edo berregituratze
sozietarioaren egunetik ekitaldia amaitu arte ordaindutako zenbatekoa adierazi behar du.

«Eragiketaren jatorria» eremuan «T» gakoa adierazi bada eskualdaketak, subrogazioak edo
entitate aldaketak direla eta, zergaldiaren hasieratik eskualdaketa, subrogazioa edo entitate
aldaketa egin arte ordaindutako zenbatekoa jarriko da.

«Eragiketaren jatorria» eremuan «V» gakoa adierazi bada eskualdaketak, subrogazioak edo
entitate aldaketak direla eta, eskualdaketa, subrogazioa edo entitate aldaketa egin den egunetik
ekitaldia amaitu arte ordaindutako zenbatekoa jarriko da.

Eremu hau bete gabe utziko da finantzaketa eragiketen xedea ez bada izan ondasun higiezin bat
eskuratzea, Zerga betebehar formal jakin batzuk garatzen dituen Erregelamenduak, abenduaren
17ko 47/2013 Foru Dekretuaren bidez onetsiak, ezartzen duen bezala, hau da, bete gabe utziko
da «Eragiketaren azpigakoa» eremuan «5» balioa jarri denean.»

Zortzi. «Abenduaren 31n ordaindu gabeko saldoa» eremua (208-219 posizioak foru aginduaren
Il. eranskineko 181 ereduaren erregistro diseinuen 2. motako erregistroan -aitortuaren
erregistroan—), honela geratzen da idatzita:

«—Posizioak: 208-219.

Izaera: Numerikoa.

Eremuen azalpena: abenduaren 31n ordaindu gabeko saldoa.

Mailegu, kreditu edo bestelako finantza eragiketagatik abenduaren 31n ordaindu gabe dagoen
saldoa jarriko da, zeinurik eta koma hamartarrik gabe, baina «A», «B», «C» eta «D» gakoa duten
eragiketetarako bakarrik.

Zenbatekoak eurotan adierazi behar dira.

Saldo hori ez da hainbanatu behar mailegua, kreditua edo bestelako finantza eragiketa hainbat

aitorturena denean.

Eragiketek aldaketak izan badituzte aitortzen den ekitaldian eta haien jatorria adierazteko «A» edo
«F» jarri bada, eremu hau bete gabe utziko da.

Bete gabe utziko da, halaber, eragiketaren jatorrian «C», «J», «K» edo «T» jarri denean.

Eremu hau bitan banatzen da:
208-217: abenduaren 31ra arteko saldoaren zati osoa.
218-219: abenduaren 31ra arteko saldoaren zati hamartarra.»

Bederatzi. «Ohiko etxebizitzara bideratutako finantzaketa portzentajea» eremua (458-462
posizioak foru aginduaren Il. eranskineko 181 ereduaren erregistro diseinuen 2. motako
erregistroan —aitortuaren erregistroan-), honela geratzen da idatzita:

«—Posizioak: 458-462.



Izaera: Numerikoa.
Eremuen azalpena: Ohiko etxebizitzara bideratutako finantzaketa portzentajea.

174. posizioan eragiketaren azpigako gisa 1 jarri denean bakarrik adierazi behar da
finantzaketaren zer portzentaje erabili den hartzailearen ohiko etxebizitza erosteko (aitortuak
adierazitako destinoaren arabera). Hartzaileak ohiko etxebizitza erosteko erabilitakoa izango da
portzentaje hori, hau da, hari dagokion partaidetza portzentajetik (halakorik badago)
bideratutakoa.

Eremu hau bitan banatuta dago:
458-460: Numerikoa. Zati osoa: Portzentajearen zati osoa jarriko da.
461-462: Numerikoa. Zati hamartarra: Portzentajearen zati hamartarra jarriko da.

Hartzaileak oso-osorik erabili badu mailegua, kreditua edo bestelako eragiketa ohiko etxebizitza
erosteko (bere partaidetza portzentaje osoa), 100 jarriko da zati osoan, eta 00 zati hamartarrean.

«Eragiketaren jatorria» eremuan «M» edo «J» jarri bada eta finantzatutako zenbatekoa handitua
izan bada, ohiko etxebizitzara bideratutako finantzaketa portzentajea kalkulatuko da hura
handitzeko unean amortizatu gabe dagoen kapitala eta handitze horretatik ondorioztatutakoa
kontuan hartuta.

«Eragiketaren jatorria» eremuan «V» gakoa jarri bada eta maileguaren baldintzak aldatu badira,
haren zenbatekoa ere aldatuta, ohiko etxebizitzara bideratutako finantzaketa portzentajea honela
kalkulatuko da: subrogazioaren edo entitate aldaketaren unean amortizatu gabe dagoen saldoa
(aldaketaren edo subrogazioaren gastuak barruan sartuta) zati entitate berriak emandako
maileguaren zenbatekoa.»

2. artikulua. Aldatzea 519/2016 Foru Agindua, abenduaren 21ekoa, zeinaren bidez, batetik,
onesten baitira 196 eredua eta haren aurkezpen moduak («Pertsona fisikoen errentaren gaineko
zerga, sozietateen gaineko zerga eta establezimendu iraunkorra duten ez-egoiliarren errentaren
gaineko zerga. Mota guztietako finantza entitateen kontuetatik eratorritako kontraprestazioagatik
lortutako errenten eta kapital higigarriaren etekinen gaineko atxikipenak eta konturako sarrerak,
aktibo finantzarioen gaineko eragiketetan oinarrituak eta edozein motatako finantza entitateen
kontuetan baimendutako pertsonenak eta saldoenak barne. Urteko laburpena») eta, bestetik,
aldatzen baita 193 eredua («Pertsona fisikoen errentaren gaineko zergaren kapital higigarriaren
zenbait etekini eta sozietateen gaineko zergaren eta establezimendu iraunkorra duten ez-
egoiliarren errentaren gaineko zergaren errenta jakin batzuei aplikatutako atxikipenen eta
konturako sarreren urteko laburpena» aurkezteko erabili beharrekoa.

Honela aldatzen da 519/2016 Foru Agindua, abenduaren 21ekoa, zeinaren bidez, batetik, onesten
baitira 196 eredua eta haren aurkezpen moduak («Pertsona fisikoen errentaren gaineko zerga,
sozietateen gaineko zerga eta establezimendu iraunkorra duten ez-egoiliarren errentaren gaineko
zerga. Mota guztietako finantza entitateen kontuetatik eratorritako kontraprestazioagatik lortutako
errenten eta kapital higigarriaren etekinen gaineko atxikipenak eta konturako sarrerak, aktibo
finantzarioen gaineko eragiketetan oinarrituak eta edozein motatako finantza entitateen kontuetan
baimendutako pertsonenak eta saldoenak barne. Urteko laburpenay) eta, bestetik, aldatzen baita
193 eredua («Pertsona fisikoen errentaren gaineko zergaren kapital higigarriaren zenbait etekini
eta sozietateen gaineko zergaren eta establezimendu iraunkorra duten ez-egoiliarren errentaren
gaineko zergaren errenta jakin batzuei aplikatutako atxikipenen eta konturako sarreren urteko
laburpena» aurkezteko erabili beharrekoa:

Bat. 4. artikulua honela geratzen da idatzita:



«4. artikulua. 196 eredua aurkezteko epea.

196 eredua urte bakoitzeko urtarrilaren 1etik 31ra bitartean aurkeztuko da, biak barne, eta aurreko
urteari dagokion informazioa jaso beharko du.»

Bi. «Alta gakoa» eremua (124. posizioa foru aginduaren |. eranskineko 196 ereduaren erregistro
diseinuen 2. motako erregistroan —aitortuaren erregistroan—), honela geratzen da idatzita:
«—~Posizioak: 124.

Izaera: Numerikoa.

Eremuen azalpena: Alta gakoa.

Gako hauetako bat jarriko da:

—Gakoa: 0.

Deskribapena: Kontu zaharra.

—Gakoa: 1.

Deskribapena: aitortzen den ekitaldian alta emandako kontua.

—Gakoa: 2.

Deskribapena: aitortzen den ekitaldian deuseztatutako kontua.

—Gakoa: 3.

Deskribapena: aitortzen den ekitaldian alta emandako eta deuseztatutako kontua.
—Gakoa: 4.

Deskribapena: aitortzen den ekitaldian izaeraz aldatu den kontua, egoiliar batena izatera pasatu
dena.

—Gakoa: 5.

Deskribapena: aitortzen den ekitaldian izaeraz aldatu den kontua, ez-egoiliar batena izatera pasatu
dena.

—Gakoa: 6.

Deskribapena: finantza entitatearen bat-egite edo berregituratze sozietarioarengatik, aitortzen den
ekitaldian alta emandako kontua.»

Hiru. «Alta gakoa» eremua (124. posizioa foru aginduaren |. eranskineko 196 ereduaren
erregistro diseinuen 2. motako erregistroan —baimenduaren erregistroan—), honela geratzen da
idatzita:

«—Posizioak: 124.

Izaera: Numerikoa.

Eremuen azalpena: Alta gakoa.

Gako hauetako bat jarriko da:

—Gakoa: 0.



Deskribapena: Kontu zaharra.

—Gakoa: 1.

Deskribapena: aitortzen den ekitaldian alta emandako kontua.

—Gakoa: 2.

Deskribapena: aitortzen den ekitaldian deuseztatutako kontua.

—Gakoa: 3.

Deskribapena: aitortzen den ekitaldian alta emandako eta deuseztatutako kontua.
—Gakoa: 6.

Deskribapena: finantza entitatearen bat-egite edo berregituratze sozietarioarengatik, aitortzen den
ekitaldian alta emandako kontua.»

3. artikulua. Aldatzea 27/2018 Foru Agindua, urtarrilaren 21ekoa, «Finantza-aktiboekin eta beste
balore higigarri batzuekin egindako eragiketen urteko aitorpena» izena duen 198 eredua onetsi eta
haren aurkezpen moduak ezartzen dituena.

Honela aldatzen da 27/2018 Foru Agindua, urtarrilaren 21ekoa, «Finantza-aktiboekin eta beste
balore higigarri batzuekin egindako eragiketen urteko aitorpena» izena duen 198 eredua onetsi eta
haren aurkezpen moduak ezartzen dituena:

Bat. 4. artikulua honela geratzen da idatzita:

«4. artikulua. 198 eredua aurkezteko epea.

198 eredua urte bakoitzeko urtarrilaren 1etik 31ra bitartean aurkeztuko da, biak barne, eta aurreko
urteari dagokion informazioa jaso beharko du.»

Bi. «Emandako/jasotako konpentsazio monetarioa» eremua» eremua (348-360 posizioak foru
aginduaren |. eranskineko 198 ereduaren erregistro diseinuen 2. motako erregistroan —aitortuaren
erregistroan—), honela geratzen da idatzita:

«—Posizioak: 348-360.
Izaera: Alfanumerikoa.
Eremuen azalpena: Emandako/jasotako konpentsazio monetarioa.

«Eragiketaren gakoa» eremuan (134 posizioa) V, Y edo Z gakoa jarri bada, eragiketan eman edo
jaso den konpentsazio monetarioaren zenbatekoa adieraziko da, halakorik izan denean. Eremu
honetan bereziki jarri beharko da zer zenbateko jaso duen akziodunak tituluak saldu eta, salmenta
horretan truke ekuazioa gainditzeagatik, titulu horiek ez dutenean eskubiderik eman jasotako
tituluen akzio oso bat jasotzeko (hondarren salmenta).

Eremu hau honela banatuta dago:
348: Konpentsazioaren zeinua. Konpentsazio monetarioak aitortuak emandakoak direnean «N»

balioa baino ez da jarriko.

349-358: Emandako edo jasotako konpentsazio monetarioaren zati osoa.



359-360: Emandako edo jasotako konpentsazio monetarioaren zati hamartarra.»

Hiru. «Entitate aitortzailean dagoen partaidetza portzentajea» eremua, gaur egun foru
aginduaren |. eranskineko 198 ereduaren erregistro diseinuen 2. motako erregistroan —aitortuaren
erregistroan— 271-275 posizioak hartzen dituena, 421-427 posizioetara eramaten da, ondoren
erakusten den testuarekin, eta 271-275 eta 428-500 posizioak eguneratu eta Zuriuneak izatera
pasatzen dira.

«—Posizioak: 271-275.

Eremuen azalpena: Zuriuneak.»

«—~Posizioak: 421-427 .

Izaera: Numerikoa.

Eremuen azalpena: Entitate aitortzailean dagoen partaidetza portzentajea.

«Eragiketaren gakoa» eremuan (2. motako erregistroko 134. posizioan) «H» edo «I» gakoa jarri
bada, eremu honetan adierazi behar da zer partaidetza portzentaje duen aitortuak kapitala
murrizten duen edo jaulkipen-prima itzultzen duen entitatean.

Eremu hau bitan banatzen da:

421-423: Portzentajearen zati osoa adieraziko da (ez badu, zeroak jarri).

424-427: Portzentajearen zati hamartarra adieraziko da (ez badu, zeroak jarri).»

«—Posizioak: 428-500.

Eremuen azalpena: Zuriuneak.»

4. artikulua. Aldatzea 550/2017 Foru Agindua, abenduaren 18koa, «Pertsona fisikoen errentaren
gaineko zerga. Epe luzerako aurrezki planak. Urteko aitorpen informatiboa» izena duen 280
eredua onartu, eta haren aurkezpen moduak ezartzen dituena.

Honela aldatzen da 550/2017 Foru Agindua, abenduaren 18koa, «Pertsona fisikoen errentaren

gaineko zerga. Epe luzerako aurrezki planak. Urteko aitorpen informatiboa» izena duen 280
eredua onartu, eta haren aurkezpen moduak ezartzen dituena:

Bat. 5. artikulua honela geratzen da idatzita:

«5. artikulua. 280 eredua aurkezteko epea.

280 eredua urte bakoitzeko urtarrilaren 1etik 31ra bitartean aurkeztuko da, biak barne, eta aurreko
urteari dagokion informazioa jaso beharko du.»

Bi. «Epe luzerako aurrezki planaren iraungipena» eremua (137. posizioa foru aginduaren |I.
eranskineko 280 ereduaren erregistro diseinuen 2. motako erregistroan -—aitortuaren
erregistroan—), honela geratzen da idatzita:

«—Posizioak: 137.

Izaera: Numerikoa.

Eremuen azalpena: Epe luzerako aurrezki planaren iraungipena.



Epe luzerako aurrezki plana ekitaldian zehar iraungitzen bada, gako hauetako bat jarriko da:

1. Epe luzerako aurrezki plana arrazoi hauetako batengatik iraungitzea: plana osatzen duten
kopuruak plana ireki zenetik 5 urte igaro baino lehen erabiltzeagatik edo PFEZaren foru arauaren
hogeita hamalaugarren xedapen gehigarriaren 1.c) apartatuan ekarpenei dagokienez ezartzen den
muga ez betetzeagatik.

2. Epe luzerako aurrezki plana 1. eta 3. gakoetan adierazi ez diren zirkunstantziengatik
iraungitzea.

3. Epe luzerako aurrezki plana hartzailearen heriotzagatik iraungitzea.

Epe luzerako aurrezki plana ez bada iraungi aitortzen den ekitaldian, eremu hau bete gabe utziko
da.

Epe luzerako aurrezki plana ez da iraungitzat joko hari dagozkion eskubide ekonomikoak
mobilizatzen badira Pertsona Fisikoen Errentaren gaineko Zergaren Erregelamenduak, urriaren
14ko 33/2014 Foru Dekretuaren bidez onetsiak, hamabigarren xedapen gehigarrian ezarritakoaren
baldintzetan. Hortaz, «Altaren gakoa» eremuan (2. motako erregistroko 110. posizioa) «B» edo
«D» jarri bada, eremu hau edukirik gabe joango da.»

5. artikulua. Aldatzea 530/2020 Foru Agindua, abenduaren 29koa, «Elkar laguntzaren esparruan
finantza kontuei buruz informatzeko urteko aitorpena» izena duen 289 eredua onesten duena.

Honela aldatzen da 530/2020 Foru Agindua, abenduaren 29koa, «Elkar laguntzaren esparruan
finantza kontuei buruz informatzeko urteko aitorpena» izena duen 289 eredua onesten duena:

Bat. Aginduaren l. eranskina aldatzen da, «Finantza kontuen urteko aitorpen informatiboan (289
ereduan) erakunde finantzarioek elkarren laguntzaren esparruan aitortu behar dituzten egoiliar
fiskalen herrialde edo jurisdikzioen zerrenda» deitutakoa, eta haren edukia honela geratzen da:

. " Azaroaren 13ko 1021/2015 Errege Dekretuaren 4.
Azaroaren 13ko 1021/2015 Errege Dekretuaren 4. artikuluko a) letra(*) artikuluko b) eta c) letrak(")
AEAAren eraginpean dauden herrialde eta
EB EBrekin akordioa duten herrialdeak jurisdikzioak eta aldebiko akordioa duten
herrialdeak
2023 eta hurrengoak 2023 eta hurrengoak 2023 eta hurrengoak
Alemania Liechtenstein Albania
Austria San Marino Antigua y Barbuda
Belgika Andorra Saudi Arabia
Bulgaria Monako Argentina
Zipre Suitza Aruba (Herbehereak)
Kroazia Australia
Danimarka(**) Azerbaijan
Eslovenia Barbados
Estonia Belize
Finlandia Bonaire (Herbehereak)
Frantzia(**) Brasil




Azaroaren 13ko 1021/2015 Errege Dekretuaren 4. artikuluko a) letra(*)

Azaroaren 13ko 1021/2015 Errege Dekretuaren 4.
artikuluko b) eta c) letrak(*)

AEAAren eraginpean dauden herrialde eta

EB EBrekin akordioa duten herrialdeak jurisdikzioak eta aldebiko akordioa duten
herrialdeak
2023 eta hurrengoak 2023 eta hurrengoak 2023 eta hurrengoak
Grezia Brunei Darussalam
Hungaria Kanada
Irlanda Txile
Italia Txina
Letonia Kolonbia
Lituania Korea
Luxenburgo Costa Rica
Malta Curagao (Herbehereak)
Herbehereak(**) Dominika
Polonia Ekuador
Portugal Ghana

Txekiar Errepublika

Gibraltar (Erresuma Batua)(***)

Eslovakiar Errepublika

Granada

Errumania

Groenlandia (Danimarka)

Suedia

Guernesey (Erresuma Batua)

Hong Kong

India

Indonesia

Islandia

Cook Uharteak (Zeelanda Berria)

Man uhartea (Erresuma Batua)

Faroe uharteak (Danimarka)

Israel

Jamaika

Japonia

Jersey (Erresuma Batua)

Kazakhstan

Kenia

Libano

Macao (Txina)

Malasia

Maldivak




Azaroaren 13ko 1021/2015 Errege Dekretuaren 4. artikuluko a) letra(*)

Azaroaren 13ko 1021/2015 Errege Dekretuaren 4.
artikuluko b) eta c) letrak(*)

EB

EBrekin akordioa duten herrialdeak

AEAAren eraginpean dauden herrialde eta
jurisdikzioak eta aldebiko akordioa duten
herrialdeak

2023 eta hurrengoak

2023 eta hurrengoak

2023 eta hurrengoak

Maroko

Maurizio

Mexiko

Moldavia

Montenegro

Montserrat

Nigeria

Niue

Noruega

Kaledonia Berria (Frantzia)

Zeelanda Berria

Oman

Pakistan

Panama

Peru

Erresuma Batua(**)

Errusia

Saba (Herbehereak)

Samoa

Saint Kitts eta Nevis

San Eustakio (Herbehereak)

San Martin (Herbehereak)

Saint Vicent eta Grenadinak

Santa Luzia

Seychelleak

Singapur

Hegoafrika

Tailandia

Turkia

Ucrania

Uganda

Uruguai




Azaroaren 13ko 1021/2015 Errege Dekretuaren 4.
artikuluko b) eta c) letrak(*)

AEAAren eraginpean dauden herrialde eta
jurisdikzioak eta aldebiko akordioa duten
herrialdeak

Azaroaren 13ko 1021/2015 Errege Dekretuaren 4. artikuluko a) letra(*)

EB EBrekin akordioa duten herrialdeak

2023 eta hurrengoak 2023 eta hurrengoak 2023 eta hurrengoak

Vanuatu

(*)1021/2015 Errege Dekretua, azaroaren 13koa, finantza-kontu jakin batzuen titulartasuna edo
kontrola duten pertsonen zerga egoitza identifikatzeko eta elkarren arteko laguntzaren esparruan
kontu horiei buruz informatzeko betebeharra ezartzen duena.

(**)Kanpoan utzi dira “AEAAren eraginpean dauden herrialde eta jurisdikzioak eta aldebiko
akordioa duten herrialdeak” zutabeko lurraldeak [Azaroaren 13ko 1021/2015 Errege Dekretuaren
4. artikuluko b) eta c) letrak].

(***)Espainiako Erresumaren eta Britainia Handiko eta Ipar Irlandako Erresuma Batuaren artean
Gibraltar dela eta izenpetutako Nazioarteko Akordioa, fiskalitateari eta finantza interesen babesari
buruzkoa, Madrilen eta Londresen ad referendum egina 2019ko martxoaren 4an.

Bi. Aginduaren Il. eranskina aldatzen da, «Azaroaren 13ko 1021/2015 Errege Dekretuak, finantza
kontu jakin batzuen titulartasuna edo kontrola duten pertsonen zerga egoitza identifikatzeko eta
kontu horien inguruan informatzeko betebeharra elkarren laguntzaren esparruan ezartzen duenak,
eranskinaren VIIl. sekzioko D.4 apartatuan jasotakoaren arabera, «jurisdikzio parte-hartzaile»
diren herrialde edo jurisdikzioen zerrenda» deitutakoa, eta haren edukia honela geratzen da:

JURISDIKZIO PARTE-HARTZAILEEN ZERRENDA

Albania Granada Monako
Alemania Grezia Montenegro
Andorra Groenlandia (Danimarka) Montserrat (Erresuma Batua)
Aingira (Erresuma Batua) Guernesey (Erresuma Batua) Nauru
Antigua eta Barbuda Hong Kong Nigeria
Saudi Arabia Hungaria Niue
Argentina India Norvegia
Aruba (Herbehereak) Indonesia Kaledonia Berria (Frantzia)
Australia Irlanda Zeelanda Berria
Austria Man uhartea (Erresuma Batua) Oman
Azerbaijan Islandia Herbehereak
Bahamak Kaiman uharteak (Erresuma Batua) Pakistan
Baharain Cook uharteak (Zeelanda Berria) Panama
Barbados Feroe uharteak (Danimarka) Peru
Belgika Marshall uharteak Polonia
Belize Turk eta Caico uharteak (Erresuma Batua) Portugal
Bermuda (Erresuma Batua) Birjina uharte britaniarrak (Erresuma Batua) | Qatar

Brasil

Israel

Erresuma Batua

Brunei Darussalam

Italia

Txekiar Errepublika




Albania Granada Monako
Bulgaria Jamaika Eslovakiar Errepublika
Kanada Japonia Errumania
Txile Jersey (Erresuma Batua) Errusia
Txina Kazakhstan Samoa
Zipre Kenia Saint Kitts eta Nevis
Kolonbia Kuwait San Marino
Korea Letonia San Martin (Herbehereak)
Costa Rica Libano Saint Vincent eta Grenadinak
Kroazia Liberia Santa Luzia
Curagao (Herbehereak) Liechtenstein Seychelleak
Danimarka Lituania Singapur
Dominika Luxenburgo Hegoafrika
Ekuador Makao Suedia
Arabiar Emirerri Batuak Malasia Suitza
Eslovenia Maldivak Thailandia
Estonia Malta Turkia
Finlandia Maroko Ukraina
Frantzia Maurizio Uganda
Ghana Mexiko Uruguai
Gibraltar (Erresuma Batua)(*) Moldavia Vanuatu

(*)Espainiako Erresumaren eta Britainia Handiko eta Ipar Irlandako Erresuma Batuaren artean

Gibraltar dela eta izenpetutako Nazioarteko Akordioa, fiskalitateari eta finantza interesen babesari

buruzkoa, Madrilen eta Londresen ad referendum egina 2019ko martxoaren 4an

Azken xedapen bakarra. Indarrean jartzea eta aplikatzea.

Foru agindu hau «Gipuzkoako ALDIzKARI OFIZIALEAN» argitaratzen den egunean jarriko da
indarrean, eta aplikagarria izango da, lehen aldiz, 2022. urteagatik bete behar diren urteko aitorpen

informatiboak 2023. urtean aurkezteko (181, 196, 198, 280 eta 289 ereduak).

Donostia, 2022ko abenduaren 13a.—Ogasun eta Finantza Departamentuko foru diputatua.

(7846)




